
Na osnovu člana 21. Zakona o Vladi Brčko distrikta Bosne i Hercegovine („Službeni glasnik Brčko 

distrikta BiH“, brojevi: 22/18-prečišćeni tekst, 49/18, 08/19, 10/19 i 32/19), a u skladu s članom 8. 

Zakona o podsticaju u poljoprivrednoj proizvodnji („Službeni glasnik Brčko distrikta BiH“, brojevi: 

11/06, 19/07, 15/10, 21/20, 30/20 i 4/21), šef Odjeljenja za poljoprivredu, šumarstvo i vodoprivredu 

predlaže 

 

P R A V I L N I K 

O IZMJENAMA I DOPUNAMA PRAVILNIKA O NAČINU I USLOVIMA ZA PODSTICAJ U  

POLJOPRIVREDNOJ PROIZVODNJI  

 

Član 1. 

(1) U Pravilniku o načinu i uslovima za podsticaj u poljoprivrednoj proizvodnji (“Službeni glasnik 

Brčko distrikta BiH”, broj: 15/21, 26/21 i 30/21), u članu 6. (Uslovi za podsticaj) stav (3) se briše. 

 

(2) U istom članu stav (4) mijenja se i glasi: 

 

“(4) Provjeru ispunjenosti općih uslova za podsticaj propisanih u stavu (2) ovog člana, utvrđuje 

Komisija za podsticaj (u daljem tekstu: Komisija).” 

 

(3) Dosadašnji stavovi (4) i (5) postaju stavovi (3) i (4). 

 

Član 2. 

(1) Iza člana 6. (Uslovi za podsticaj) dodaje se novi član 6a koji glasi: 

 

“6a 

(Posebni uslovi za podsticaj) 

 

(1) Pravo na podsticaj se ne može ostvariti za proizvodnje koje su GMO. 

 

(2) Odjeljenje će u saradnji sa nadležnim organom vršiti kontrolu prisustva GMO na terenu. 

 

(3) Pravo na podsticaj se ne može ostvariti za poljoprivredne površine na kojima je prisutna 

ambrozija.” 

 

Član 3. 

U članu 13. (Zapisnik) stav (9) mijenja se i glasi: 

 

“(9) Kod biljne proizvodnje Komisija utvrđuje činjenično stanje na terenu i o tome sačinjava zapisnik, 

uz obaveznu konstataciju da li je uočila prisustvo ambrozije ili ne.” 

 

Član 4. 

(1) U članu 14. (Odluka o izdvajanju novčanih sredstava za podsticaj) dodaje se novi stav (2) koji 

glasi: 

„(2) Nakon završetka prijema zahtjeva šef Odjeljenja donosi posebnu odluku o izdvajanju novčanih 

sredstava za namjenski podsticaj u skladu sa članom 73. Pravilnika.“ 

 

(2) U istom članu stav (2) postaje stav (3), a iza riječi: „Odluka iz stava (1)“ dodaju se riječi: „i (2)“. 

 

(3)   U istom članu stav (3) postaje stav (4), a iza riječi: „Na osnovu odluke iz stava (1)“ dodaju se 

riječi: „i (2)“. 

 

(4) Dosadašnji stavovi (4), (5), (6) i (7) postaju stavovi (5), (6), (7) i (8). 

 



Član 5. 

U članu 15. (Maksimalan iznos podsticaja) u stavu (8) dio teksta: “Nakon isteka krajnjeg roka za 

podnošenje zahtjeva”, mijenja se i glasi: “Nakon isplate zagarantovanih iznosa”. 

 

Član 6. 

U članu 21. (Podsticaj za uljarice) u stavu (3) u tabeli, redni broj 2. Uljana repica u koloni: Krajnji 

datum podnošenja zahtjeva “30.6. tekuće godine”, mijenja se i glasi: “31.03. tekuće godine”. 

Član 7. 

U članu 29. (Podsticaj za proizvodnju u plastenicima) u stavu (2) u tački b) interpunkcijski znak tačka 

“.” zamjenjuje se interpunkcijskim znakom zarez “,“ i dodaje se nova tačka c) koja glasi: 

 

“c) Podsticaj za proizvodnju u plastenicima u toku jedne kalendarske godine na jednoj katastarskoj 

čestici može ostvariti samo jedan podnosilac zahtjeva.” 

 

Član 8. 

U članu 30. (Podsticaj za proizvodnju povrća na otvorenom polju) stav (2) mijenja se i glasi: 

“(2) Maksimalna površina koja se podstiče u jednoj godini po jednoj kulturi je 0,5 hektara.” 

 

Član 9. 

(1) U članu 34. (Podsticaj za stočarsku proizvodnju) u stavu (1) riječi: “tovna janjad” i “tovna jarad” 

mijenjaju se i glase: “janjad” i “jarad”. 

 

(2) U ANEKSU XII, Obrazac 12 (Obrazac za prijavljivanje podsticaja u poljoprivrednoj proizvodnji), 

u tabelarnom prikazu, u redu tabele, riječi: “TOV JARADI” i “TOV JANJADI” zamjenjuju se 

riječima: “DRŽANJE JARADI”  i “DRŽANJE JANJADI”. 

 

Član 10. 

Član 35. (Tov u stočarstvu) mijenja se i glasi: 

 

„Član 35. 

(Tov u stočarstvu) 

(1) Tov u stočarstvu koji se završava do 01.12. tekuće godine ulazi u program podsticaja za tekuću 

godinu. 

 

(2) Tov u stočarstvu koji završava nakon 01.12. tekuće godine ulazi u program podsticaja za narednu 

godinu. 

 

(3) Pored objektivnog roka za podnošenje zahtjeva za tov u stočarstvu utvrđenog ovim Pravilnikom, 

podnosilac zahtjeva je dužan u roku od 15 dana nakon uvođenja životinja u tov podnijeti zahtjev 

za podsticaj u poljoprivrednoj proizvodnji za tekuću godinu. 

 

(4) Nakon isteka krajnjeg roka za podnošenje zahtjeva u tekućoj godini, potencijalni korisnik je dužan 

obavijestiti Odjeljenje o markiranju životinja u roku od 15 dana putem protokola Vlade Brčko 

distrikta BiH. 

(5) Po isteku minimalnog perioda tova odnosno držanja stranka je dužna o tome obavijestiti 

Odjeljenje, nakon čega je komisija dužna u roku od tri dana izaći na teren i sačiniti zapisnik o 

završetku tova odnosno držanja. 

 

(6) Korisnici su dužni držati tovna grla najmanje pet dana nakon izlaska komisije.“ 

 

Član 11. 

U članu 42. (Podsticaj za sistem krava-žensko tele) stav (2) mijenja se i glasi: 

 



“(2) Pod ženskim teletom smatra se žensko tele starosti do šest mjeseci u trenutku podnošenja zahtjeva 

za podsticaj.” 

Član 12. 

U članu 43. (Podsticaj za junice) stav (1) mijenja se i glasi: 

 

“(1) Pod junicom smatra se grlo koje je prilikom podnošenja zahtjeva za podsticaj starosti od 12 do 24 

mjeseca.” 

Član 13. 

(1) U članu 70. (Podsticaj za samohodnu poljoprivrednu mehanizaciju) u stavu (1) u tački g) 

interpunkcijski znak tačka “.” zamjenjuje se interpunkcijskim znakom tačka-zarez “;” i dodaje se nova 

tačka h) koja glasi: 

 

“h) samohodnu kosačicu.” 

 

(2) U istom članu u stavu (7) u tački a) vrši se dopuna na način da se iza riječi: “minimalno pet 

godina,” dodaju riječi: “od dana podnošenja zahtjeva,” 

 

Član 14. 

(1) U članu 71. (Podsticaj za priključnu poljoprivrednu mehanizaciju) u stavu (1) tačka v) se briše. 

 

(2) Dosadašnje tačke w), x), y), z), aa), bb), cc), dd), ee), ff), gg), hh), ii), jj) kk), ll), mm), nn) i oo) 

postaju tačke: v), w), x), y), z), aa), bb), cc), dd), ee), ff), gg), hh), ii), jj) kk), ll), mm), nn). 

 

(3) U istom članu u stavu (3) i stavu (6) u tački a), d) i e) oznake nn) i oo) zamjenjuju se oznakama 

mm) i nn). 

 

(4) U istom članu u stavu (6) u tački a) dio teksta: “računajući i godinu podnošenja zahtjeva“, se briše.  

 

Član 15. 

Član 77. (Ograničavajuće odredbe) mijenja se i glasi: 

„Rok za podnošenje zahtjeva za 2022. godinu produžava se i traje od dana stupanja na snagu ovog 

Pravilnika do 30.09.2022. godine za sve vrste proizvodnji i kapitalnih investicija.“ 

 

 

Član 16. 

Ovaj Pravilnik stupa na snagu prvog narednog dana od dana objavljivanja u “Službenom glasniku 

Brčko distrikta Bosne i Hercegovine”, a primjenivat će se od 01.01.2023. godine, osim člana 15. ovog 

Pravilnika koji se primjenjuje od dana stupanja na snagu ovog Pravilnika. 

 

Član 17. 

Ovaj Pravilnik dostavlja se Vladi na razmatranje i donošenje. 

    

 

 

                                                                                                              ŠEF ODJELJENJA 

                                                                                                       _______________________ 

                                                                                                        Milenko Ninković, dipl.oec. 

 


